
7. desember 2020

Minnisblað

Til: Atvinnuveganefndar.

Frá: Skrifstofu orku, iðnaðar og viðskipta. Atvinnuvega- og nýsköpunarráðuneyti 

Efni: Fimm mismunandi leiðir til að jafna dreifikostnað raforku í dreifbýli og þéttbýli.

1. Staða mála.
Kostnaður við dreifingu raforku er mun meiri í dreifbýli en í þéttbýli og eru dreifbýlisgjaldskrár veitna 
því talsvert hærri en þær gjaldskrár sem gilda fyrir dreifingu raforku í þéttbýli. Að óbreyttu liggur fyrir 
að hækka þurfi frekar taxta í dreifbýli á næstunni þar sem færri og færri standa undir kostnaðinum við 
það kerfi, á meðan fjölgar notendum í þéttbýli og þar með hagkvæmni þess kerfis. Á það hefur verið 
bent að háir taxtar á dreifikostnaði í dreifbýli stuðli í auknum mæli að fólksfækkun, samdrætti í 
atvinnurekstri og tilheyrandi neikvæðum byggðalegum áhrifum.

Þörf fyrir aukið framlag til jöfnunar hefur vaxið jafnt og þétt á síðustu árum. Margt leggst þar saman.

Í minnisblaði þessu er reifaðar þær leiðir sem komið hafa til skoðunar við að ná framangreindu 
markmiði um aukna jöfnun dreifikostnaðar, sem og kostir og gallar við hverja leið.

2. Jöfnun dreifikostnaðar að fullu fjármögnuð með jöfnunargjaldi raforku (100% hækkun 
jöfnunargjalds raforku).

2.1 Almennt.

Með lögum nr. 20/2015 var gerð breyting á lögum nr. 98/2004, um jöfnun kostnaðar við dreifingu 
raforku, og tekið upp svokallað jöfnunargjald á þá raforku sem fer um dreifiveitur raforku. Í lögum nr. 
98/2004, um jöfnun kostnaðar við dreifingu raforku, er kveðið á um að greiða skuli niður kostnað við 
dreifingu raforku í dreifbýli sé hann umfram viðmiðunarmörk sem taki mið a f hæstu gjaldskrá 
dreifiveitu í þéttbýli, eftir því sem fé er veitt til í fjárlögum. Frá árinu 2005 til 2014 var af fjárlögum 
árlega varið 240 millj. kr. í jöfnun kostnaðar við dreifingu raforku (fjárlagaliður 04-585).

Í landinu eru reknar fimm dreifiveitur fyrir rafmagn og tvær af þeim (RARIK og Orkubú Vestfjarða) 
dreifa verulegum hluta raforkunnar eftir svokallaðri dreifbýlisgjaldskrá.

Samkvæmt lögum nr. 98/2004, með síðar breytingum, er jöfnunargjaldið lagt á til að standa straum af 
jöfnun kostnaðar við dreifingu raforku til almennra notenda samkvæmt lögunum. Dreifiveitur greiða 
jöfnunargjaldið af raforku sem er móttekin frá flutningskerfi flutningsfyrirtækisins eða beint frá 
virkjunum, að frádreginni þeirri raforku sem fer frá dreifikerfinu inn á flutningskerfið. Fjárhæð 
jöfnunargjalds er 0,30 kr. á hveija kílóvattstund, en fjárhæð jöfnunargjalds vegna skerðanlegs flutnings 
raforku er 0,10 kr. á hveija kílóvattstund.

Frá upptöku jöfnunargjalds raforku árið 2015 hefur kostnaður við dreifingu raforku haldið áfram að 
aukast í dreifbýli umfram kostnað í þéttbýli. Til að fjármagna að öllu leyti a f jöfnunargjaldi þær 2.000 
m.kr. sem þarf til að tryggja fulla jöfnun myndi þurfa að tvöfalda núgilda jöfnunargjald, þ.e. úr 0,30 kr. 
í 0,60 kr./kWst.



2.2 Mat á áhrifum.
Meðalnotkun heimila á almennri raforku er í kringum 5.000 kWst á ári. Verði jöfnunargjaldið tvöfaldað 
er áætlað að meðaltalshækkun raforkureiknings hins almenna notanda í þéttbýli verði um 2,5% eða 155 
kr./mánuði miðað við hækkun um 30 aura á kílóvattstund. Raforkukostnaður í dreifbýli lækkar hins 
vegar um 9,3% hjá RARIK, eða 718 kr./mánuði, en 11,6% hjá Orkubúi Vestfjarðar eða 904 kr./mánuði.

2.3 Samantekt.

Helstu kostir: Þekkt og reynt fyrirkomulag, einföld lagabreyting, uppgjörs- og reikningaferli til staðar, 
engin íþyngjandi áhrif á OS. Aðgerðin fjármögnuð að fullu með hækkun gjaldskrár á notendur. Útilokar 
ekki aðrar leiðir síðar meir.

Helstu gallar: Felur í sér hækkun raforkukostnaðar í þéttbýli og mest hjá þeim sem nota mikla orku (t.d. 
garðyrkjubændur, gagnaver, stálsmiðjur, bakarar o.fl.). Ekki eins afgerandi skref og ein gjaldskrá fyrir 
allt landið. Samorka leggur til beinar niðurgreiðslur úr ríkissjóði í stað þessa. Lagabreyting skilar sér 
seint í gjaldskrár. Fyrirkomulagið veldur sveiflum í gjaldskrá og jöfnunin er alltaf skrefi á eftir. Óljós 
mörk milli dreifbýlis og þéttbýlis út frá dreifingu raforku hefur valdið vandkvæðum í framkvæmd. Skil 
á milli þeirra sem eru undir eða yfir 10MW verða enn skarpari og skapar samkeppnisvandkvæði (þar 
sem þeir sem eru yfir 10MW eru viðskiptavinir Landsnets og greiða því ekki jöfnunargjald en þeir sem 
eru undir 10MW eru viðskiptavinir dreifiveitna og greiða jöfnunargjald).

3. Ein gjaldskrá fyrir dreifingu raforku í dreifbýli og þéttbýli.

3.1 Almennt.

Þær 5 dreifiveitur sem eru í landinu eru með ólíkar gjaldskrár auk þess sem tvær þeirra eru annars vegar 
með þéttbýlisgjaldskrá og hins vegar dreifbýlisgjaldskrá. Oftar en einu sinni hafa komið fram 
hugmyndir um að sameina þessar gjaldskrár í eina gjaldskrá á landsvísu. Þannig myndu allar 5 
dreifiveiturnar innheimta fyrir dreifingu samkvæmt sömu gjaldskrá og skila þeim tekjum í 
sameiginlegan sjóð. Úr þeim sjóði fái einstakar veitur síðan greitt samkvæmt tekjumarkalíkani fyrir 
viðkomandi veitu.

3.2 Mat á áhrifum.

Slíkt sameinuð gjaldskrá myndi þýða hækkun í þéttbýli en lækkun í dreifbýli (svipað og áhrif af 
tvöföldun jöfnunargjalds). Almennt myndi lækkun á gjaldskrám í dreifbýli vera um 30% en hækkun í 
þéttbýli um 10%, en ef horft er á heildar orkukostnað (rafmagn og hiti) er lækkunin í dreifbýli um 12% 
(35.000 kr. á ári) en hækkunin í þéttbýli um 2 til 3% (4.000 kr. á ári).

3.3. Samantekt.

Helstu kostir: Varanleg lausn og einföld út frá settum markmiðum. Að fullu fjármögnuð leið með 
gjaldskrá á notendur án ríkisframlags. Fordæmi að finna í olíudreifingu, fjarskiptum og póstþjónustu. 
Meiri fyrirsjáanleiki í kerfinu og samkeppnisstaða dreifbýlis og þéttbýlis jafnari til lengri tíma. Dreifing 
raforku felld undir samfélagslegar grunnþarfir. Aukinn stöðugleiki og fyrirsjáanleiki í gjaldskrám veitna 
og vandamál tengd skilgreiningu marka á milli dreifbýlis og þéttbýlis verða úr sögunni.

Helstu gallar: Hefur í för með sér hækkun á rafmagnsreikningum í þéttbýli (sömu gallar og varðandi 
hækkun jöfnunargjalds hvað það varðar), og mest áhrif á orkufreka atvinnustarfsemi. Forsvarsmenn 
veitna og Samorku gera verulegar athugasemdir við þessa leið. Bent á að mismunandi gjaldskrár milli 
dreifiveitna geti haft málefnalegar ástæður. Gagnsæi í gjaldskrármálum gagnvart neytendum talið muni 
minnka sem og hvati veitna til hagræðingar. Hins vegar mun hvati dreifiveitna til ótímabærari og



óheftari framkvæmda aukast. Eftirlit verður óljósara og ómarkvissara. Setja þarf upp kerfi fyrir 
millifærslur úr sameiginlegum sjóð sem Orkustofnun situr á og útdeilir úr. Krefst aukins efirlits með 
kostnaði veitna og þyngri stjórnsýslu. Óljóst er með þróun ýmissa gjalda og óvíst að ein gjaldskrá gangi 
almennt upp í framkvæmd.

4. Framlag til jöfnunar dreifikostnaðar á fjárlögum.

4.1 Almennt.

A f hálfu Samorku hefur frá upphafi verið lagt til að fjármögnun jöfnunar dreifikostnaðar raforku verði 
a f  hálfu ríkisins á fjárlögum. Með svipuðum hætti og gildir um fjármögnun niðurgreiðslu 
húshitunarkostnaðar. Um samfélagslega aðgerð sé að ræða og því ekki réttlátt að viðskiptavinir 
dreifiveitna beri kostnaðinn. Hafa ber í huga að í upphafi var fjármögnunin hjá ríkinu, þ.e. 250 m.kr. á 
ári á fjárlögum.

4.2 Mat á áhrifum.

Um 2.000 m.kr. þarf í framlag til jöfnunar dreifikostnaðar á ári. Núgildandi jöfnunargjald er að skila 
tæpum 1.000 m.kr. E f farin yrði þessi leið þyrfti að búa til nýjan fjárlagalið um jöfnun dreifikostnaðar 
raforku og annað hvort að setja 1.000 m.kr. eða 2.000 m.kr. á þann fjárlagalið (eftir því hvort 
jöfnunargjaldið verði fellt úr gildi eða ekki). Hefði þau áhrif að dreifikostnaður í dreifbýli myndi lækka 
með svipuðum hætti og greint er frá að ofan, en á móti kemur að engin hækkun er í þéttbýli þar sem 
aðgerðin er fjármögnuð a f almennu skattfé.

4.3. Samantekt.

Helstu kostir: Einföld lausn og í samræmi við hvernig staðið var að þessum málum í upphafi við 
setningu laga nr. 98/2004. Einföld út frá pólitískum markmiðum. Samfélagsleg aðgerð og því velt á alla 
skattgreiðendur. Fordæmi að finna í niðurgreiðslu húshitunarkostnaðar (sem hefur svipuð markmið þ.e. 
að jafna orkukostnað á landsvísu). Dreifing raforku felld undir samfélagslegar grunnþarfir. Aukinn 
stöðugleiki og fyrirsjáanleiki í gjaldskrám veitna.

Helstu gallar: Framlag til jöfnunar háð ákvörðun Alþingis hveiju sinni. Kostnaði við aðgerðina velt yfir 
á alla skattgreiðendur. Tekjutap fyrir ríkissjóð.

5. Framlag til jöfnunar dreifikostnaðar tekið af arðgreiðslu orkufyrirtækja í ríkiseigu 
(Landsvirkjun).

5.1 Almennt.

Sömu meginsjónarmið og í leið 4, nema fjármagnið er ekki tekið beint úr ríkissjóði heldur af 
arðgreiðslum Landsvirkjunar. Samspil við Þjóðarsjóð. Samfélagsleg aðgerð. Virkjanir Landsvirkjunar 
eru á landsbyggðinni en ágóðinn af þeim skilar sér ekki nægilega þangað. Það sé gert með svona aðgerð.

5.2 Mat á áhrifum.

Sama og í leið 4.

5.3. Samantekt.

Helstu kostir: Einföld lausn. Gæti notið almenns stuðnings.

Helstu gallar: Þyrfti að endurspeglast í eigendastefnu Landsvirkjunar.



6. Framlag til jöfnunar dreifikostnaðar tekið af söluhagnaði við sölu á hlut RARIK og OV í 
Landsneti.

6.1 Almennt.

Hlutur RARIK í Landsneti er 22,51% og Orkubús Vestfjarða 5,98%. Í undirbúningi er að ríkið kaupi út 
hlut Landsvirkjunar, RARIK, OV og Orkuveitu Reykjavíkur og Landsnet færist í 100% ríkiseigu. 
Áætlað verðmæti Landsnet er um 100 ma.kr. þannig að hlutur RARIK er þá um 22 ma.kr. og OV 6 
ma.kr.

Við söluna myndast sjóðstreymi til RARIK og OV og væri hægt að taka lítinn hluta a f  þeim söluhagnaði 
og skila aftur til fyrirtækjanna og eyrnamerkja í að niðurgreiða dreifbýlisgjaldskrár þeirra að fullu. 
Samtals 1.000 m.kr. framlag til fyrirtækjanna á ári til næstu 5 ára.

6.2 Mat á áhrifum.

Einföld aðgerð. Hefur ekki áhrif á tekjumörk.

6.3. Samantekt.

Helstu kostir: Einföld lausn. Afmarkað við þessar tveir dreifiveitur, sem eru með dreifbýlisgjaldskrár. 
Gæti notið almenns stuðnings.

Helstu gallar: Háð því að sala á Landsneti gangi eftir.



Minnisblað

Til: Atvinnuveganefndar.

Frá: Skrifstofu orku, iðnaðar og viðskipta. Atvinnuvega- og nýsköpunarráðuneyti

Efni: Frumvarp til laga um breytingu á lögum um jöfnun kostnaðar við dreifingu raforku, nr. 
98/2004. Áhrif hækkunar jöfnunargjalds, viðbótarframlags ríkisins og boðaðrar hækkunar 
Landsnets á flutningskostnaði um 9,9% á jöfnun dreifikostnaðar og gjaldskrármál í dreifbýli

1. Áhrif 9,9% hækkunar á flutningskostnaði raforku.

Flutningskostnaður dreifiveitna raforku er almennt 32% af heildartekjumörkum þeirra. E f Landsnet 
hækkar gjaldskrá sína til dreifiveitna um 9,9%, eins og Landsnet hefur óskað eftir og er til skoðunar hjá 
Orkustofnun, þýðir það almennt að tekjuramminn hjá öllum dreifiveitum hækkar alla jafna um 3,2% 
(32% * 9,9%). Þetta er aðeins misjafnt eftir dreifiveitum (þær eru með mismarga afhendingarstaði og 
aflþörf og þess vegna misjafnt hver flutningskostnaðurinn er á hveija einingu).

Hækkanir hjá dreifiveitum raforku, verði framangreind áform Landsnets að veruleika, eru áætlaðar á 
bilinu 2,5 til 3,5% á næsta ári.

Hjá RARIK er flutningskostnaður í þéttbýli hærra hlutfall a f tekjumörkum en í dreifbýli og þar af 
leiðandi hefur þessi hækkun örlítið minni áhrif í dreifbýli en þéttbýli.

2. Sviðsmyndir.

Orkustofnun hefur sett upp nokkrar sviðsmyndir sem sýna mismunandi áhrif hækkunar jöfnunargjalds 
(13%) og flutningskostnaðar Landsnets (9,9%) annarsvegar og hins vegar aukin framlög til jöfnunar 
dreifikostnaðar (600 m.kr.) og fyrirhugaðar hækkanir dreifiveitna nú um áramótin. Sýna sviðsmyndirnar 
samspil þessara þátta.

Sviðsmynd 1:

Hækkun jöfnunargjalds um 13%. Áhrif á raforkureikning almenns notanda (heimili).

Almenn notkun: 
4.500 kWst/ár Breyting

%
Árs.br.

kr.
Mán.br.

kr.
RARIK - Þéttbýli 0,35% 223 19
RARIK - Dreifbýli -1,20% -1.004 -84
OV - Þéttbýli 0,32% 223 19
OV - Dreifbýli -1,39% -1.172 -98
Veitur 0,34% 223 19
HS Veitur 0,33% 223 19
Norðurorka 0,34% 223 19

Breyting á almennri 
notkun



Sviðsmynd 2:

Hækkun jöfnunargjalds um 13% og 9,9% hækkun frá Landsneti til dreifiveitna. Áhrif á 
raforkureikning almenns notanda (heimili).

Almenn notkun: 
4.500 kWst/ár Breyting

%
Árs.br.

kr.
Mán.br.

kr.
RARIK - Þéttbýli 2,01% 1.295 108
RARIK - Dreifbýli 0,08% 67 6
OV - Þéttbýli 2,17% 1.505 125
OV - Dreifbýli 0,13% 110 9
Veitur 1,91% 1.251 104
HS Veitur 2,06% 1.400 117
Norðurorka 1,89% 1.245 104

Breyting á almennri 
notkun

Sviðsmynd 3:

Hækkun jöfnunargjalds um 13% og 9,9% hækkun frá Landsneti að teknu tilliti til 600 m.kr. framlags 
ríkisins til hækkunar á dreifbýlisframlaginu. Áhrif á raforkureikning almenns notanda (heimili).

Almenn notkun: 
4.500 kWst/ár Breyting Árs.br. Mán.br.

% kr kr
RARIK - Þéttbýli 2,01% 1.295 108
RARIK - Dreifbýli -6,90% -5.792 -483
OV - Þéttbýli 2,17% 1.505 125
OV - Dreifbýli -7,96% -6.698 -558
Veitur 1,91% 1.251 104
HS Veitur 2,06% 1.400 117
Norðurorka 1,89% 1.245 104

Breyting á almennri 
notkun



Hækkun jöfnunargjalds um 13% og útfærsla dreifiveitna á hækkun heildargjaldskrár að teknu tilliti til 
9,9% hækkunar Landsnets og 600 m.kr. framlags ríkisins til hækkunar á dreifbýlisframlaginu. Áhrif á 
raforkureikning almenns notanda (heimili).

Sviðsmynd 4:

Almenn notkun: 
4.500 kWst/ár Breyting Árs.br. Mán.br.

% kr kr
RARIK - Þéttbýli 1,73% 1.116 93
RARIK - Dreifbýli -5,92% -4.966 -414
OV - Þéttbýli 2,17% 1.507 126
OV - Dreifbýli -7,96% -6.696 -558
Veitur 2,99% 1.953 163
HS Veitur 2,05% 1.395 116
Norðurorka 2,28% 1.507 126

Breyting á almennri 
notkun

Sviðsmyndir 2 og 3 eru almennt ekki raunhæfar einar og sér þar sem dreifiveiturnar bregðast við með 
mismunandi hætti og eru að tilkynna hækkanir á sama tíma ýmist með hliðsjón af hækkun Landsnets 
eða ekki. Hjá RARIK og OV er dreifi- og flutningskostnaður ekki sundurliðaður eins og hjá öðrum 
dreifiveitum og hækka því RARIK og OV ekki endilega gjaldskrár þótt slík tilkynning komi frá 
Landsneti.

Í þessu, eins og öðru í dag, er að gæta áhrifa vegna kórónuveirufaraldursins. Raforkuspáin sem nú er 
verið að leggja lokahönd á sýnir samdrátt í raforkunotkun frá fyrri spám með tilheyrandi minna 
jöfnunargjaldi. Jafnframt skapar faraldurinn óvissu með þróun notkunar á næstu árum.



Til: Atvinnuveganefndar.

Frá: Atvinnuvega- og nýsköpunarráðuneyti

Sviðsmynd 5.

Ein sviðsmynd til viðbótar, sbr. fyrri minnisblað ANR um áhrif af boðaðri 9,9% 

hækkun Landsnets til dreifiveitna.

Sviðsmynd sem felur í sér hækkun 13% jöfnunargjalds og aukin framlög (600 mkr), 

án hækkunar Landsnets.

Reiknað frá 1. janúar 2021 m.t.t. hækkunar jöfnunargjalds og 600 m.kr. framlagi 

ríkisins.

Almenn notkun 4.500 kWh/ári 

Hitanotkun 35.500 kWh/ári

Breyting

%

Árs.br.

kr

Mán.br.

kr

RARIK þéttbýli 0,35% 223 19

RARIK dreifbýli -8,18% -6.863 -572

OV þéttbýli 0,32% 223 19

OV dreifbýli -9,49% -7.979 -665

Veitur þéttbýli 0,34% 223 19

HS Veitur þéttbýli 0,33% 223 19

Norðurorka þéttbýli 0,34% 223 19



Minnisblað

Til: Atvinnuveganefndar.

Frá: Skrifstofu orku, iðnaðar og viðskipta. Atvinnuvega- og nýsköpunarráðuneyti

Efni: Frumvarp til laga um breytingu á lögum um jöfnun kostnaðar við dreifingu raforku, nr. 
98/2004. Áhrif hækkunar jöfnunargjalds, viðbótarframlags ríkisins (600, 690 eða 870 m.kr.) og 
boðaðrar hækkunar Landsnets á flutningskostnaði um 9,9% á jöfnun dreifikostnaðar og 
gjaldskrármál í dreifbýli

1. Áhrif 9,9% hækkunar á flutningskostnaði raforku.

Flutningskostnaður dreifiveitna raforku er almennt 32% af heildartekjumörkum þeirra. E f Landsnet 
hækkar gjaldskrá sína til dreifiveitna um 9,9%, eins og Landsnet hefur óskað eftir og er til skoðunar hjá 
Orkustofnun, þýðir það almennt að tekjuramminn hjá öllum dreifiveitum hækkar alla jafna um 3,2% 
(32% * 9,9%). Þetta er aðeins misjafnt eftir dreifiveitum (þær eru með mismarga afhendingarstaði og 
aflþörf og þess vegna misjafnt hver flutningskostnaðurinn er á hveija einingu).

Hækkanir hjá dreifiveitum raforku, verði framangreind áform Landsnets að veruleika, eru áætlaðar á 
bilinu 2,5 til 3,5% á næsta ári.

Hjá RARIK er flutningskostnaður í þéttbýli hærra hlutfall a f tekjumörkum en í dreifbýli og þar af 
leiðandi hefur þessi hækkun örlítið minni áhrif í dreifbýli en þéttbýli.

11. desember 2020

2. Sviðsmyndir.

Orkustofnun hefur sett upp nokkrar sviðsmyndir sem sýna mismunandi áhrif hækkunar jöfnunargjalds 
(13%) og flutningskostnaðar Landsnets (9,9%) annarsvegar og hins vegar aukin framlög til jöfnunar 
dreifikostnaðar (600 m.kr.) og fyrirhugaðar hækkanir dreifiveitna nú um áramótin. Sýna sviðsmyndirnar 
samspil þessara þátta.

Sviðsmynd 1:

Hækkun jöfnunargjalds um 13%. Áhrif á raforkureikning almenns notanda (heimili).

Almenn notkun: 
4.500 kWst/ár Breyting

%
Árs.br.

kr.
Mán.br.

kr.
RARIK - Þéttbýli 0,35% 223 19
RARIK - Dreifbýli -1,20% -1.004 -84
OV - Þéttbýli 0,32% 223 19
OV - Dreifbýli -1,39% -1.172 -98
Veitur 0,34% 223 19
HS Veitur 0,33% 223 19
Norðurorka 0,34% 223 19

Breyting á almennri 
notkun



Sviðsmynd 2:

Hækkun jöfnunargjalds um 13% og 9,9% hækkun frá Landsneti til dreifiveitna. Áhrif á 
raforkureikning almenns notanda (heimili).

Almenn notkun: 
4.500 kWst/ár Breyting

%
Árs.br.

kr.
Mán.br.

kr.
RARIK - Þéttbýli 2,01% 1.295 108
RARIK - Dreifbýli 0,08% 67 6
OV - Þéttbýli 2,17% 1.505 125
OV - Dreifbýli 0,13% 110 9
Veitur 1,91% 1.251 104
HS Veitur 2,06% 1.400 117
Norðurorka 1,89% 1.245 104

Breyting á almennri 
notkun

Sviðsmynd 3:

1. Hækkun jöfnunargjalds um 13% og 9,9% hækkun frá Landsneti að teknu tilliti til 600 m.kr. 
framlags ríkisins til hækkunar á dreifbýlisframlaginu. Áhrif á raforkureikning almenns notanda 
(heimili).

Almenn notkun: 
4.500 kWst/ár Breyting Árs.br. Mán.br.

% kr kr
RARIK - Þéttbýli 2,01% 1.295 108
RARIK - Dreifbýli -6,90% -5.792 -483
OV - Þéttbýli 2,17% 1.505 125
OV - Dreifbýli -7,96% -6.698 -558
Veitur 1,91% 1.251 104
HS Veitur 2,06% 1.400 117
Norðurorka 1,89% 1.245 104

Breyting á almennri 
notkun

2. Hækkun jöfnunargjalds um 13% og 9,9% hækkun frá Landsneti að teknu tilliti til 600 + 90 m.kr. 
(690 m.kr.) framlags ríkisins til hækkunar á dreifbýlisframlaginu. Áhrif á raforkureikning almenns 
notanda (heimili).



Breyting Ars.br. Mán.br.

% kr kr

2,01% 1.295 108

-8,10% -6.796 -566

2,17% 1.505 125

-8,83% -7.423 -619

1,91% 1.251 104

2,06% 1.400 117

1,89% 1.245 104

3. Hækkun jöfnunargjalds um 13% og 9,9% hækkun frá Landsneti að teknu tilliti til 600 + 270 m.kr. 
(870 m.kr.) framlags ríkisins til hækkunar á dreifbýlisframlaginu. Áhrif á raforkureikning almenns 
notanda (heimili).

Breyting

%

Árs.br.

kr

Mán.br.

kr

2,01% 1.295 108

-9,83% -8.247 -687

2,17% 1.505 125

-10,55% -8.874 -740

1,91% 1.251 104

2,06% 1.400 117

1,89% 1.245 104

Sviðsmynd 4:

1. Hækkun jöfnunargjalds um 13% og útfærsla dreifiveitna á hækkun heildargjaldskrár að teknu tilliti 
til 9,9% hækkunar Landsnets og 600 m.kr. framlags ríkisins til hækkunar á dreifbýlisframlaginu. Áhrif 
á raforkureikning almenns notanda (heimili).

Almenn notkun: 
4.500 kWst/ár Breyting

%
Árs.br.

kr
Mán.br.

kr
RARIK - Þéttbýli 1,73% 1.116 93
RARIK - Dreifbýli -5,92% -4.966 -414
OV - Þéttbýli 2,17% 1.507 126
OV - Dreifbýli -7,96% -6.696 -558
Veitur 2,99% 1.953 163
HS Veitur 2,05% 1.395 116
Norðurorka 2,28% 1.507 126



Breyting á almennri 
notkun

2. Hækkun jöfnunargjalds um 13% og útfærsla dreifiveitna á hækkun heildargjaldskrár að teknu tilliti 
til 9,9% hækkunar Landsnets og 600 + 90 m.kr. (690 m.kr.) framlags ríkisins til hækkunar á 
dreifbýlisframlaginu. Áhrif á raforkureikning almenns notanda (heimili).

Breyting Ars.br. Mán.br.

% kr kr

1,73% 1.116 93

-7,11% -5.971 -498

2,17% 1.507 126

-8,83% -7.421 -618

2,99% 1.953 163

2,05% 1.395 116

2,28% 1.507 126

3. Hækkun jöfnunargjalds um 13% og útfærsla dreifiveitna á hækkun heildargjaldskrár að teknu tilliti 
til 9,9% hækkunar Landsnets og 600 + 270 m.kr. (870 m.kr.) framlags ríkisins til hækkunar á 
dreifbýlisframlaginu. Áhrif á raforkureikning almenns notanda (heimili).

Breyting Árs.br. Mán.br.

% kr kr

1,73% 1.116 93

-8,84% -7.421 -618

2,17% 1.507 126

-10,55% -8.872 -739

2,99% 1.953 163

2,05% 1.395 116

2,28% 1.507 126



Sviðsmynd 5.

1. Sviðsmynd sem felur í sér hækkun 13% jöfnunargjalds og aukin framlög (600 

mkr), án hækkunar Landsnets.

Almenn notkun 4.500 kWh/ári 

Hitanotkun 35.500 kWh/ári

Breyting

%

Árs.br.

kr

Mán.br.

kr

RARIK þéttbýli 0,35% 223 19

RARIK dreifbýli -8,18% -6.863 -572

OV þéttbýli 0,32% 223 19

OV dreifbýli -9,49% -7.979 -665

Veitur þéttbýli 0,34% 223 19

HS Veitur þéttbýli 0,33% 223 19

Norðurorka þéttbýli 0,34% 223 19

2. Sviðsmynd sem felur í sér hækkun 13% jöfnunargjalds og aukin framlög (600 + 

90 m.kr. = 690 m.kr.), án hækkunar Landsnets.

Breyting Árs.br. Mán.br.

% kr kr

0,35% 223 19

-9,38% -7.868 -656

0,32% 223 19

-10,35% -8.705 -725

0,34% 223 19

0,33% 223 19

0,34% 223 19

3. Sviðsmynd sem felur í sér hækkun 13% jöfnunargjalds og aukin framlög (600 + 

270 m.kr. = 870 m.kr.), án hækkunar Landsnets.

Breyting

%

Árs.br.

kr

Mán.br.

kr

0,35% 223 19

-11,10% -9.319 -777

0,32% 223 19

-12,08% -10.156 -846



0,34% 223 19

0,33% 223 19

0,34% 223 19

Efni: Umsögn um frumvarp til laga um breytingu á lögum um jöfnun kostnaðar við 
dreifingu raforku.

Byggðastofnun hefur fengið til umsagnar frumvarp til breytingar á lögum nr.98/2004 um 

jöfnun kostnaðar við dreifingu raforku.

Markmið frumvarpsins er að stuðla að jöfnun kostnaðar við dreifingu raforku til almennra 

notenda. Það markmið er í samræmi við lið A.14 i gildandi byggðaáætlun þar sem 

verkefnismarkmiðið er „að stuðla að aukinni jöfnun orkukostnaðar í dreifbýli og þéttbýli, 

bæði hvað varðar dreifingu á raforku og húshitunarkostnað." Þá er frumvarpið jafnframt í 

samræmi við áherslu í tillögu til þingsályktunar um fjármálaáætlun fyrir árin 2021-2025 

um jöfnun orkukostnaðar á landsvísu.

Að mati Byggðastofnunar er frumvarpið jákvætt skref í átt að jöfnun orkukostnaðar.

Virðingarfyllst 
f.h. Byggðastofnunar

Sigurður Árnason

www.byggdastofnun.is

Atvinnuveganefnd Alþingis

Sent með tölvupósti 
Reykjavík, 11. desember 2020

Efni: Umsögn um frumvarp til laga um breytingu á lögum um jöfnun kostnaðar við 
dreifingu raforku, nr. 98/2004 (verðlagshækkun), 336. mál (151. lögþ.)
Tilv. 202012-0010

Vísað er til tölvupósts frá nefndasviði Alþingis frá 30. nóvember sl. þar sem óskað var 

umsagnar um ofangreint mál. Frestur til að skila umsögn var gefinn til 14. desember en var 

styttur til 11. desember. Bændasamtök Íslands, Samband garðyrkjubænda og Sölufélag 

garðyrkjumanna standa sameiginlega að umsögn þessari og gera eftirfarandi athugasemdir.

I

Almennt verður það að teljast mjög jákvætt að stjórnvöld skuli leita leiða til að jafna kostnað 

við flutning- og dreifingu raforku, enda liggur fyrir að notendur í dreifbýli hafa um árabil greitt 

mun hærra verð en notendur í þéttbýli. Fyrirhuguð aukning á jöfnunarframlagi alls um 730 

milljónir króna samkvæmt þessu frumvarpi og fjárlagafrumvarpi 2021 er vissulega vel til þess 

fallin að koma til móts við þann kostnað sem vaxið hefur jafnt og þétt og þá helst í dreifbýli.

Í frumvarpinu er lögð til uppfærsla á jöfnunargjaldinu til samræmis við verðlagsbreytingar frá 

2015, þ.e. að það hækki um 13%, sem þýðir að það verði 0,34 kr. á hverja kílóvattstund vegna 

forgagnsorku (í stað 0,30 kr.) en 0,11 kr. á hverja kílóvattstund vegna skerðanlegrar raforku (í 

stað 0,10 kr.). Tillagan er jákvæð en verði hún samþykkt mun jöfnunaraðgerðin hvergi duga 

fremur en sambærileg jöfnunarframlög hafa gert hingað til. Markmið frumvarpsins um að jafna 

kostnað landsmanna óháð búsetu, við flutning og dreifingu raforku eru til bóta en 

umsagnaraðilar telja áhyggjuefni að hækkanir á gjaldskrám geri framlagið að engu, þar sem 

Landsnet hefur boðað hækkun gjaldskrár um 9,9% til dreifiveitna, frá og með 1. janúar nk.

Ljóst er að jöfnun til viðbótar við auglýsta gjaldskrárhækkun Landsnets mun þýða að allir 

notendur greiða meira eftir áramótin en þeir gerðu fyrir áramót, þ.e. bæði í dreifbýli og 

þéttbýli. Sú hækkun sem Landsnet hefur boðað til dreifiveitna er 9,9%, sem gæti skilað sér í 

gjaldskrá til notenda sem 3,5% hækkun og mun koma til hækkunar á framleiðslukostnaði í 

landbúnaði, hjá afurðastöðvum og ekki síst á ylræktuðum garðyrkjuafurðum þar sem orkukaup 

eru einn stærsti þátturinn í framleiðslukostnaði, auk launakostnaðar. Gjaldskrárhækkun á

flutnings- og dreifingarkostnaði raforku mun leggjast á framleiðslukostnað til viðbótar þeim 

hækkunum sem verða vegna aukinna álagna á jarðefnaeldsneyti/flutningskostnaði og 

kjarasamningsbundinna launahækkana. Hækkun mun því að óbreyttu óhjákvæmilega skilar sér 

í hækkunum á vöruverði.

II

Ekki hefur enn gefist ráðrúm frá því frumvarpið var kynnt til að meta endanleg áhrif af auknu 

jöfnunarframlagi og boðaðri gjaldskrárhækkun Landsnets m.a. þar sem enn virðist ekki liggja 

fyrir útfærsla á því með hvaða hætti útreikningur á jöfnun kostnaðar verður og hver áhrif á 

stærri notendur, s.s. garðyrkjustöðvar verða í ljósi þess. Í maí sl. var lokið við endurskoðun 

búvörusamnings garðyrkjuframleiðenda, þar sem sett voru markmið um verulega 

framleiðsluaukningu í innlendri ylrækt. Ekki er á þessari stundu unnt að meta hvaða áhrif 

framangreind áform hafa á framgang þess samnings, en augljóslega munu hækkanir á 

framleiðslukostnaði vinna gegn þeim markmiðum sem þar voru sett og þeim árangri sem 

ætlunin var að ná með auknu framlagi þar.

Þegar litið er til baka verður ekki hjá því komist að segja að sporin hræða. Verkfræðistofan Lota 

hefur unnið úttekt fyrir Sölufélag garðyrkjumanna á þróun á raforkukostnaði síðustu ár. Hér 

má sjá dæmi um þróun flutnings- og dreifingarkostnaðar árin 2005-2019. Hér er miðað við 

1.000 kW notanda með nýtingartímann 4.500 klst. á ársgrundvelli.

Samtals dreifing og flutningur Þéttbýli Samtals dreifing og flutningur Dreifbýli

Heimild: Verkfræðistofan Lota, 2020

Veruleg hækkun, eða 24%, varð á orkugjaldi í dreifbýli árið 2014 og árið 2015 kom ríkið inn 

með dreifbýlisframlag (kr./kWh), til jöfnunar flutnings- og dreifingarkostnaðar sem 

mótvægisaðgerð. Við það lækkaði kostnaður kaupenda vegna orkugjalds um 50% og varð þá 

bilið milli dreifbýlis og þéttbýlistaxta svipað og verið hafði árið 2005. En það var skammgóður 

vermir. Strax ári síðar hækkaði kostnaður vegna orkugjaldsins um 53%, aftur árið eftir um 12% 

og svo um 30%. Árið 2018 var því kostnaður vegna orkugjaldsins í raun orðinn sá sami og hann 

hefði verið ef ekki hefði komið til jöfnunarframlags frá ríkinu.

Með öðrum orðum, gjaldskrárhækkanir átu jöfnunarframlagið upp á þremur árum.

Verð á flutningi og dreifingu raforku í dreifbýli hefur samtals hækkað um 275% frá 2005. 

Hækkunin er rúm 180% ef tekið er tillit til jöfnunargjalds stjórnvalda. Það er tæplega 179% 

umfram hækkun almenns verðlags (VNV) á sama tímabili eða 84% hækkun umfram VNV að 

teknu tilliti til jöfnunargjaldsins.

III

Ferðamála- iðnaðar- og nýsköpunarráðherra hefur falið Deloitte á Íslandi það verkefni að greina 

fyrirkomulag flutnings- og dreifingu á raforku hérlendis og þróun kostnaðar. Nauðsynlegt er að 

þær niðurstöður liggi fyrir áður en til frekari hækkana á gjaldskrá eða endanlegrar útfærslu 

jöfnunaraðgerða kemur, ekki síst þar sem um er að ræða fyrirtæki í opinberri eigu sem er í 

einokunarstöðu og þegar skilar ríkulegum arði á kostnað raforkukaupenda. Endanlegt mat á 

áhrifum þarf að liggja fyrir, þ.e. á raunverulegum áhrifum á garðyrkjubændur, fyrirtækjarekstur 

og heimili.

Niðurlag

Á sama tíma og hækkanir af hálfu opinberra aðila og fyrirtækja í opinberri eigu hafa verið 

boðaðar er landsmönnum talin trú um að unnið sé að því með öllum ráðum að halda niðri 

verðbólgu. Vart geta gjaldskrárhækkanir Landsnets og auknar álögur á eldsneyti og 

flutningskostnað verið liður í því. Það verður ekki talið eðlilegt að útgjöld vegna flutnings- og 

dreifingarkostnaðar raforku hækki um 84% umfram almennt verðlag, þrátt fyrir tilkomu 

jöfnunarframlags stjórnvalda. Hækkanir á aðföngum og framleiðslukostnaði að leita út í verðlag 

með tilheyrandi áhrifum á verðbólgu og rýrnun á kjörum heimila og fyrirtækja og mögulegum 

samdrætti í atvinnulífi.

Ekki verður séð að sýnt hafi verið fram á að rekstarkostnaður kerfisins í dreifbýli hafi hækkað 

þannig að endurspegli þá yfirþyrmandi gjaldskrárhækkun sem orðið hefur. Þess ber einnig að 

geta að þó að hér sé aðallega fjallað um áhrif á garðyrkju, enda er hún helsti stórnotandi raforku 

innan landbúnaðarins, hefur þessi hækkun áhrif á alla aðra aðra raforkukaupendur -  annan 

landbúnað, önnur fyrirtæki og heimilin í landinu.

Fulltrúar Bændasamtaka Íslands, Sambands garðyrkjubænda og Sölufélags garðyrkjumanna 

hafa óskað eftir fundi með ráðherra vegna málsins og eru jafnframt reiðubúnir að kynna 

atvinnuveganefnd Alþingis og öðrum sem þess óska, sjónarmið í málinu.

Virðingarfyllst 
f.h. Bændasamtaka Íslands,

Sambands garðyrkjubænda og Sölufélags garðyrkjumanna

__________________
Guðrún Vaka Steingrímsdóttir lögfr. BÍ

Nefndasvið A lþingis 
Austurstræ ti 8 - 1 0  
101 Reykjavík

9. desember 2020

Efni: Umsögn um frumvarp um jöfnun kostnaðar við dreifingu raforku.

HS Ve itu r leggja engan dóm á tilefni og nauðsyn lagasetningarinnar, það er 
löggjafans að ákveða það. Það eru þó nokkur atriði varðandi útfærsluna og 
upplýsingar í frumvarpinu sem HS Veitur vilja koma með ábendingar/ 
athugasem dir við.

• í  töflu í 6.1. lið greinargerðarinnar er ekki nýasta gjaldskrá HS Veitna, rétt 
verð er 6,11 kr./kW st og er enn að hækka 1. janúar vegna hæ kkunar á 
gjaldskrá Landsnets. Síðan er vandséð og í raun villandi að vera að tala 
um ákveðna ársnotkun (5.000 kWst) þegar það sk ip tir engu máli nema 
varðandi fastagjald ið sem er svo ekki tekið með. Ekki er vitað né hefur það 
verið kannað hvort svipaðar v illu r er að finna hjá öðrum dreifiveitum .

• í  grein 6.2 er talað um að 35.000 kWst ársnotkun og 4 aura hækkun geri 
130 kr. á mánuði. Þó það skipti ekki m iklu máli þá eru 35.000 kWst á 4 
aura 140 kr. á mánuði en svo te ljum  við eðlilegra í svona samanburð að 
hafa v irð isaukaskattinn með því hjá almennum notendum er hann hreinn 
kostnaður.

• Hvað varðar sam ráð við Sam orku á sínum tíma þá munum við ekki betur 
en að Sam orka hafi lýst því yfir að sam tökin tækju ekki afstöðu til 
verðjöfnunar sem slíkrar en teldu að væri ákveðið að vera með verðjöfnun 
væri eðlilegra að fjármagna það með sköttum frekar en álagi á (suma) 
raforkunotendur.

• Jöfnunargjald ið er lagt á alla orku sem afhent er til dreifiveitna úr 
landskerfinu sem le iðir til þess að dre ifive iturnar greiða beint 4 -  6% 
gjaldsins vegna tapa í dreifikerfinu. Sé miðað við 5% töp og áætlaðar 
tekju r af gjaldinu sam kvæ m t greinargerðinni þá er um að ræða um 55 
m.kr. beinan skatt á dreifiveiturnar.

• Tengist fyrirtæ ki dreifiveitu þá skal það greiða jöfnunargja ld 0,34 kr./kWst. 
en nái það skilyrðum  stórnotenda hjá Landsneti þarf fyrirtæ kið ekki að 
greiða jöfnunargja ld.
I dag er málum svo háttað að Landsnet er með tvæ r gjaldskrár, aðra fyrir 
d re ifive itu rnar og hina fyrir stórnotendur (80 GW st +). Notkun HS Veitna á 
Suðurnesjum  er um 30 MW og ef við gefum okkur að nýtingin væri 8.000

HS VEITUR — Brekkustíg 36 260 Reykjanesbær Sfmi 422 5200 hsveitur.is



stundir myndu HS Ve itu r greiða um 1,64 kr./kWst. fyrir flutninginn 
sam anber meðfylgjandi útreikninga. Stórnotandi sem tengdist á 
F itjum /Stakk myndi hinsvegar greiða 0,875 kr./kWst. fyrir sömu notkun 
(30 MW og 8.000 stunda nýtingu). Dreifiveitan greiðir þannig 87,6%  hærra 
verð fyrir nákvæm lega sömu þjónustu. A llir þeir v iðsk ip tav in ir sem 
mögulega geta reyna að sjálfsögðu að komast á gjaldskrá stórnotenda og 
spara sér þannig stórar fjárhæ ðir en það le iðir til sértenginga einstakra 
viðskiptavina í stað hagkvæmara heildarkerfis. Dreifikostnaður heim ila og 
minni atv innureksturs verður þá hærri því þeir aðilar sem fara á 
stórnotendagjaldskrá, án þess að vera sérstaklega stórir, taka ekki þátt í 
uppbyggingu dreifikerfa í nærumhverfi sínu. Þegar svo jöfnunargjald ið 
0,34 kr./kWst. bætist við þá er m ismunurinn orðinn 126,5% án í raun 
nokkurra efnislegra raka.

HS Ve itu r eru með einn aðila í v iðskiptum  með 2,5 MW og jafna notkun 
(um 20 GWst á ári). Þessi aðili greið ir þá 6,8 m.kr. í jöfnunargjald og nú 
stefn ir hann á að auka notkunina um u.þ.b. 5 MW og greið ir þá að 
óbreyttu um 20 m.kr. á ári í jöfnunargja ld. HS Veitur hafa byggt upp 
dreifikerfi til að þjóna þessum viðsk iptav in i eins og öðrum en nái hann 
næsta 5 MW áfanga (fari í 12 MW) sem hann stefnir á verður hann 
stórnotandi, hæ ttir að greiða jöfnunargja ld og stór hluti fjárfestinga HS 
Veitna vegna hans verða vannýttar eða ónýttar.

HS Veitur leggjast því alfarið gegn hækkun gjaldsins og ítreka þá skoðun 
Sam orku frá 2015 að telji stjórnvöld rétt að vera með verðjöfnun þá sé 
það í heild sinni fjármagnað með sköttum  í stað þess að skattleggja 
dre ifive itur vegna tapa og rugla enn frekar hlutverkaskipti og skil milli 
dreifingar og flutn ings raforku.

V irð ingarfyllst,

líus J. JÓnssön 
Forstjóri.



Landsnet (big customers) - 8.000 stunda nýting

0 1 .0 1 .2 0 2 1 kW 10.000 20.000 30.000 40.000 50.000 60.000

kWst 80.000.000 160.000.000 240.000.000 320.000.000 400.000.000 480.000.000
Tarif items Tariff kr/kWh kr/kWh kr/kWh kr/kWh kr/kWh kr/kWh

Delivery charge $53.181,000 0,08370 0,04185 0,02790 0,02093 0,01674 0,01395

Power charge $30,979 0,48757 0,48757 0,48757 0,48757 0,48757 0,48757

Energy charge $1,567 0,19730 0,19730 0,19730 0,19730 0,19730 0,19730

Ancillary services 0,0675600 0,06756 0,06756 0,06756 0,06756 0,06756 0,06756

Ancillary services 0,0941500 0,09415 0,09415 0,09415 0,09415 0,09415 0,09415
Gengi 125,91

TRANSMISSION ISK 0,93028 0,88843 0,87448 0,86751 0,86332 0,86053

Landsnet (for Utilities) - 8.000 stunda nýting
kW 10.000 20.000 30.000 40.000 50.000 60.000

kWst 80.000.000 160.000.000 240.000.000 320.000.000 400.000.000 480.000.000

Tarif items Tariff kr/kWh kr/kWh kr/kWh kr/kWh kr/kWh kr/kWh

Afhendingargjald 7.149.652,00 0,08937 0,04469 0,02979 0,02234 0,01787 0,01490

Aflgjald 7.340.749,00 0,91759 0,91759 0,91759 0,91759 0,91759 0,91759

Orkugjald 0,53155 0,53155 0,53155 0,53155 0,53155 0,53155 0,53155

Kerfisþjónusta 0,0675600 0,06756 0,06756 0,06756 0,06756 0,06756 0,06756

Flutningstöp 0,0941500 0,09415 0,09415 0,09415 0,09415 0,09415 0,09415

Gengi 125,91

TRANSMISSION ISK 1,70022 1,65554 1,64064 1,63320 1,62873 1,62575

Mismunur veitur/stórnotendur - sama notkun 82,76% 86,34% 87,61% 88,26% 88,66% 88,92%



Nefndasvið Alþingis 
Atvi n n u vega n ef n d

ísafiörður 11. desember 2020

Efni: Breyting á lögum um jöfnun kostnaðar við dreifingu raforku, þingskjal 397.

Orkubú Vestfjarða gerir ekki athugasemd við 1. gr. frumvarpsins sem kveður á um 
verðlagshækkun jöfnunargjaldsins.

Miklar fjárfestingar í dreifikerfi raforku í dreifbýli hafa þýtt mikla hækkun á 
afskriftarstofni kerfisins. Aukin fjárfesting hefur hinsvegar haft mjög takmörkuð áhrif 
á orkuflæðið um kerfið. Það hefur í för með sér að nauðsynlegt er að hækka 
gjaldskrár á orkueiningu til að standa undir fjárfestingunni.

Orkubú Vestfjarða fagnar því að í skv. fjárlagafrumvarpinu er er áformað að setja 
sérstakt 600 milljóna króna framlag úr ríkissjóði til jöfnunar á dreifikostnaði raforku 
til viðbótar þeim fjármunum sem fást af jöfnunargjaldinu.

QRKUBÚ VESTFJARÐA Orkubú Vestfjarða ohf. | Stakkanesi 1, 400 ísafirði | 450 3211 j www.ov.is

TÞH/ls 9. desember 2020

Umsögn til Atvinnuveganefndar Alþingis

um frumvarp um breytingu á lögum nr. 98/2004, um jöfnun kostnaðar við dreifingu
raforku

RARIK gerir ekki athugasemdir við frumvarpið enda aðeins um eðlilega verðlagshækkun að 
ræða. RARIK fagnar jafnframt áformum um aukið framlag til verðjöfnunar á flutnings- og 
dreifikostnaði raforku á milli þéttbýlis og dreifbýlis.

RARIK rekur stærstu dreifiveitu landsins í dreifbýli. Gjaldskrá fyrirtækisins í dreifbýlinu hefur 
hækkað svipað og launavísitalan frá 2005, en talsvert umfram neysluvísitölu. Er sú hækkun að 
lang stærstum hluta vegna gríðarlegra fjárfestinga í dreifikerfi til sveita, en bundið fjármagn í 
því hefur hækkað úr tæpun 7 milljörðum í tæpa 27 milljarða á þessu tímabili. Enn er þó eftir 
að fjárfesta fyrir um 15 milljarða til að ljúka endurnýjun kerfisins alls. Ef unnið verður eftir 
núverandi áætlun um endurnýjun kerfisins mun að örfáum árum liðnum komast á jafnvægi 
milli endurnýjunar og afskrifta og ekki verða þörf á frekari hækkunum umfram verðlag.

Jöfnun á flutnings- og dreifikostnaði og þar með jöfnun rafmagnskostnaðar er mikið 
réttlætismál gagnvart íbúum landsbyggðarinnar. Það er mjög óeðlilegt að þeir beri einir þann 
kostnað sem felst í endurnýjum og styrkingu dreifikerfis raforku um dreifbýlið, ekki síst nú 
þegar ferðaþjónusta sem byggir á því að nýta innviði um allt land er orðin ein af 
undirstöðuatvinnugreinum þjóðarinnar. Á næstu árum mun raforkukerfið um land allt einnig 
þurfa í vaxandi mæli að útvega raforku fyrir ört stækkandi rafbílaflota og þannig verða 
grunnundirstaða undir samgöngur framtíðarinnar, til hagsbóta fyrir alla þjóðina en ekki bara 
íbúa dreifbýlisins.

Virðingarfyllst,

F.h. RARIK
Tryggvi Þ. Haraldsson, forstjóri



Nefndasvið Alþingis 
b.t. atvinnuveganefndar 
nefndasvid@althingi.is

Reykjavík, 11. desember 2020

Efni: Umsögn um frumvarp til laga um breytingu á lögum um jöfnun kostnaðar
við dreifingu raforku, 336. mál

Samtök iðnaðarins (hér eftir „SI“ eða „samtökin“) vísa til tölvupósts frá 
atvinnuveganefnd Alþingis, dags. 30. nóvember sl., þar sem óskað er umsagnar um 
frumvarp til laga um breytingu á lögum um jöfnun kostnaðar við dreifingu raforku, 336. 
mál.

Í fyrirliggjandi frumvarpi er lögð til uppfærsla á jöfnunargjaldinu, til að stuðla að jöfnun 
kostnaðar við dreifingu raforku til almennra notenda, til samræmis við verðlagsbreytingar 
frá 2015, þ.e. að það hækki um 13%, sem þýðir að það verði 0,34 kr. á hverja 
kílóvattstund vegna forgagnsorku (í stað 0,30 kr.) en 0,11 kr. á hverja kílóvattstund vegna 
skerðanlegrar raforku (í stað 0,10 kr.).

SI hafa kynnt sér fyrirliggjandi frumvarp og gera samtökin ekki athugasemdir við efni 
þess enda um að ræða jákvætt skref í þeirri vegferð að jafna kostnað við dreifingu raforku 
á milli þéttbýlis og dreifbýlis.

Hins vegar, að gefnu tilefni, vísa samtökin hér til athugasemda sem fram koma í 
minnisblaði atvinnuvega- og nýsköpunarráðuneytis, dags. 7. desember sl., og birt er í 
málaskrá þessa máls. Þar er gerð grein fyrir kostum og göllum tiltekinna aðferða til að 
jafna kostnað á milli dreifbýlis og þéttbýlis, þar sem nefndar er t.a.m. leiðir sem fela í sér 
hækkun á gjaldskrá í þéttbýli og mest hjá þeim sem nota mikla orku og eru nefnd þar í 
dæmaskyni starfsemi garðyrkjubænda, gagnavera, stálsmiðja, bakara o.fl. Hvað slík 
áform varðar almennt leggjast SI alfarið á móti auknum álögum á atvinnulíf þ.m.t. allar 
breytingar á þá vegu að hækka til muna raforkukostnað á notendur. Þess í stað hvetja 
samtökin stjórnvöld til að lækka kostnað án þess að annarri starfsemi á þéttbýlum 
svæðum verði gert að niðurgreiða þá starfsemi.

Að gefnu tilefni, og í framhaldi af framanrituðu, óska SI eftir að koma á framfæri 
ábendingum til atvinnuveganefndar hvað varðar enn frekari hvata er varða hagræði á 
sviði gjaldtöku fyrir raforku og atvinnuuppbyggingu, þ.m.t. atvinnustarfsemi jafnt utan 
sem innan þéttbýlis. Benda samtökin á að samkvæmt raforkulögum, nr. 65/2003, eru 
notendahópar raforku tvenns konar. Annars vegar almennir notendur, þ.e. heimili og 
fyrirtæki sem ekki teljast til stórnotenda og þ.m.t. sá notendahópur sem m.a. jöfnun á 
raforku tekur til, og hins vegar stórnotendur. Á grundvelli þessarar tvískiptingar er 
fyrirtækjum, sem nota ákveðið magn raforku á hverjum stað, heimilt að njóta ákveðins 
hagræðis sem stórnotendur. Notendahópur raforku hefur hins vegar tekið breytingum 
undanfarinn áratug eða frá þeim tíma sem raforkulög voru sett árið 2003. Í núverandi 
fyrirkomulagi er lítið hagræði fyrir orkusækinn iðnað að hefja starfsemi sem ekki fellur 
undir stórnotendahugtak raforkulaga og hagræði sem þeim er veitt með þeim lögum. 
Hins vegar telja samtökin mikilvægt að stuðla að hvata fyrir ýmsa starfsemi, sem notar 
ákveðið magn raforku án þess að ná lægra þrepi stórnotendahugtaks raforkulaga, til að

stuðla þannig að atvinnuuppbyggingu óháð þeim svæðum sem slík starfsemi er 
starfrækt. Slíkt myndi einnig veita raforkufyrirtækjum færi á að vaxa og dafna samhliða 
uppbyggingu viðskiptavina sinna. Í því skyni hafa samtökin talað fyrir því að regluverk 
raforkumála taki þannig tillit til svokallaðra millistórra notenda sem muni njóta þess í 
kjörum að nota mikla orku og um leið stuðla að atvinnuuppbyggingu hér á landi. Skora 
samtökin því á atvinnuveganefnd að taka slíkt fyrirkomulag til frekari skoðunar, s.s. að 
teknu tilliti til þess með hvaða hætti stórnotendur, að breyttu breytanda, eru skilgreindir í 
raforkulögum og útfærsla á því hugtaki í lögunum með hliðsjón af millistórum notendum.

Að öðru leyti eru ekki gerðar frekari athugasemdir við fyrirliggjandi frumvarp til laga. 
Samtökin áskilja sér þó rétt til að koma frekari athugasemdum á framfæri á síðari stigum 
og lýsa sig um leið reiðubúin til að funda um efnið sé þess óskað af hálfu nefndarinnar.

Virðingarfyllst,

Lá _ m,
sérfræðingur á sviði umhverfis- og orkumála

Selfossi, 11. desember 2020

Efni: Umsögn Samtaka sunnlenskra sveitarfélaga um breytingu á lögum um jöfnun kostnaðar við 
dreifingu raforku, 336. mál.

Stjórn Samtaka sunnlenskra sveitarfélaga (SASS) tekur undir nauðsyn þess að jafna kostnað við dreifingu 
raforku í dreifbýli. Þetta hefur lengi verið baráttumál hjá sunnlenskum sveitarfélögum og var eitt af þeim 
forgangsmálum sem fyrirsvarsmenn sveitarfélaganna tóku upp á fundi með ríkisstjórninni þegar hún 
heimsótti í landshlutann í ágúst s.l.

Markmið frumvarpsins er að stuðla að jöfnun kostnaðar við flutning og dreifingu raforku í dreifbýli sem 
er mikið réttlætismál gagnvart íbúum landsbyggðarinnar. Líkt og fram kemur í umsögn Byggðastofnunar 
er það í samræmi við lið A.14 í gildandi byggðaáætlun um aukinn jöfnun orkukostnaðar í dreifbýli og 
þéttbýli og það er einnig í samræmi við áherslu í tillögu til þingsályktunar um fjármálaáætlun fyrir árin 
2021-2025 um jöfnun orkukostnaðar á landsvísu.

Stjórn SASS telur óeðlilegt að dreifðar byggðir beri einar þann kostnað sem felst í endurnýjun og 
styrkingu dreifikerfis raforku um dreifbýlið en allt frá upptöku jöfnunargjalds raforku árið 2015 hefur 
kostnaður við dreifingu raforku aukist jafnt og þétt í dreifbýli umfram kostnað í þéttbýli. Líkt og fram 
kemur í umsögn RARIK hefur þurft að styrkja raforkuinnviði m.a. vegna uppbyggingar á ferðaþjónustu, 
sem er mikilvæg atvinnugrein fyrir þjóðarbúið og ljóst er að styrkja þarf kerfið enn frekar á komandi 
árum til að það geti tekist á við áform um orkuskipti.

Líkt og fram kemur í greinargerð með frumvarpinu hafa háir taxtar á dreifikostnaði í dreifbýli stuðlað í 
auknum mæli að fólksfækkun, samdrætti í atvinnurekstri og tilheyrandi neikvæðum byggðalegum 
áhrifum. Við þessu þarf að bregðast og því fagnar stjórn SASS að verja eigi auknu framlag til verðjöfnunar 
á flutnings- og dreifikostnaði raforku á milli þéttbýlis og dreifbýlis.

Um jákvætt skref er að ræða í átt að jöfnun orkukostnaðar en stjórn SASS telur að ganga hefði átt lengra 
og jafna kostnaðinn að fullu strax.

Virðingarfyllst,

Bjarni Guðmundsson, 
framkvæmdastjóri

Austurvegi 56 I 800 S e lfo ssi I Sím i 480 8200 I sass.is

Málalykill: 60.21

Efni: Umsögn um frumvarp til laga um breytingu á lögum nr. 98/2004 um jöfnun kostnaðar við
dreifingu raforku, mál nr. 336.

Samtök sveitarfélaga á köldum svæðum, SSKS, hafa fengið til umsagnar frumvarp til breytinga á lögum 
nr. 98/2004, um jöfnun kostnaðar við dreifingu raforku, mál nr. 336 á 151. löggjafarþingi.

Markmið frumvarpsins er að stuðla að jöfnun kostnaðar við dreifingu raforku til almennra notenda. 
Stjórn SSKS leggur áherslu á að gengið verði lengra en kveðið er á um í frumvarpinu og að markmið 
laganna verði að jafna kostnað við dreifingu raforku um 100% hið fyrsta, en ekki 95% árið 2025 eins og 
segir í greinargerð með frumvarpinu.

Jafnframt lýsir SSKS yfir áhyggjum af gjaldskrárhækkunum um 9,9% sem Landsnet hefur boðað frá og 
með 1. janúar nk. og mun, ef af verður, fljótlega gera að engu þann ávinning sem boðaður er af 
frumvarpinu. Sagan frá 2015 mun þá endurtaka sig þegar dreifbýlisframlagið var lækkað síðast og 
jöfnunarframlagið hvarf í gjaldskrárhækkanir Landsnets á þremur árum.

Hér að neðan má sjá þróun raforkukostnaðar síðustu ár og dæmi um flutnings- og dreifingarkostnað 
árin 2005-2019. Miðað er við 1.000 kW notanda með nýtingartíma sem er um 4.500 klst. á 
ársgrundvelli. Taflan er unnin af Verkfræðistofunni Lotu fyrir Bændasamtökin.

—•— Samtafe dreifrgog flutningur Péttbýi —*— Samtabdreifhgog fiutningur Dreifbýli

Stjórn SSKS hvetur ráðherra og atvinnuveganefnd Alþingis til að gera betur og stefna að fullri jöfnun á 
dreifingu raforkukostnaðar strax á næsta ári. Slíkt er hreint byggðamál og stórt skref í áttina að jöfnun 
kostnaðar við húshitun á köldum svæðum.

Jón Páll Hreinsson 
formaður SSKS

Efni: Umsögn Samtaka sveitarfélaga á Vesturlandi um breytingu á lögum um jöfnun kostnaðar við dreifingu 
raforku, 336. mál.

Stjórn Samtaka sveitarfélaga á Vesturlandi (SSV) tekur undir nauðsyn þess að jafna kostnað við dreifingu raforku, 
enda hefur það verið baráttumál samtakanna um árabil.

Markmið frumvarpsins er að stuðla að jöfnun kostnaðar við flutning og dreifingu raforku í dreifbýli sem er mikið 
réttlætismál gagnvart íbúum landsbyggðarinnar. Líkt og fram kemur í umsögn Byggðastofnunar er það í samræmi 
við lið A.14 í gildandi byggðaáætlun um aukinn jöfnun orkukostnaðar í dreifbýli og þéttbýli og það er einnig í 
samræmi við áherslu í tillögu til þingsályktunar um fjármálaáætlun fyrir árin 2021-2025 um jöfnun orkukostnaðar 
á landsvísu.

Stjórn SSV telur óeðlilegt að dreifðar byggðir beri einar þann kostnað sem felst í endurnýjun og styrkingu 
dreifikerfis raforku í dreifbýli, en allt frá upptöku jöfnunargjalds raforku árið 2015 hefur kostnaður við dreifingu 
raforku aukist jafnt og þétt í dreifbýli umfram kostnað í þéttbýli. Líkt og fram kemur í umsögn RARIK hefur þurft 
að styrkja raforkuinnviði m.a. vegna uppbyggingar á ferðaþjónustu, sem er mikilvæg atvinnugrein fyrir þjóðarbúið 
og Ijóst er að styrkja þarf kerfið enn frekar á komandi árum til að það geti tekist á við áform um orkuskipti.

Líkt og fram kemur í greinargerð með frumvarpinu hafa háir taxtar á dreifikostnaði í dreifbýli stuðlað í auknum 
mæli að fólksfækkun, samdrætti í atvinnurekstri og tilheyrandi neikvæðum byggðalegum áhrifum. Við þessu þarf 
að bregðast og því fagnar stjórn SSV að verja eigi auknu framlag til verðjöfnunar á flutnings- og dreifikostnaði 
raforku á milli þéttbýlis og dreifbýlis. Stjórn SSV áréttar mikilvægi þess að gæta að því að jöfnun kostnaðar gangi 
ekki til baka á örfáum árum vegna gjaldskrárhækkana hjá Landsneti og dreifiveitum.

Stjórn SSVfagnar því að þetta frumvarp sé komið fram og tekur undir mikilvægi þess að jafna kostnað við dreifingu 
raforku.

Páll S. Brynjarsson 
Fram kvæ m dastjóri SSV


